
Uponyaji Kutokana na Mizungu/Ushetani  
Mojawapo ya silaha anayopenda Shetani kutumia dhidi yetu ni kujihusisha na mizungu/ushetani. Kujihusisha katika mizungu/ushetani hutokea mtu anapotaka kupata ujuzi au nguvu za kutoka kwa asili nyingine ya kiroho ambayo badala ya Mungu.   (“mizungu/ushetani” ina maana ya kuficha, kusababisha kitu kisionekane, siri, fumbo, si ya ulimwengu). Hatari kubwa ya kujihusisha katika mizungu/ushetani ni kwamba kunavutia njaa yetu ya kiroho, ambayo ni hamu yetu ya ndani ya kutaka kumpata Bwana, na inatuondoa katika uhusiano mzuri na Mungu na kutuingiza katika ulimwengu wa mizungu/ushetani—inayowafanya watu waingiwe na mapepo.  

Shetani na malaika wake wa giza hufanya kazi bila kuchoka ili kuiba sifa, ibada, na moyo wa ibada kutoka kwa Mungu na kujinyakulia vitu hivyo; wao hujaribu kutuzuia kumjuia na kuhusiana na Mungu kwa kuwadanganya watu na kuwaongoza katika ulimwengu wa giza. Lakini Mungu anataka “kweli iliyo moyoni” (Zab. 51:6) na kutaka tuwekwe huru kutokana na athari zote za giza zilizo maishani mwetu.  
Ingawaje wakati mwingine mtu hujuingiza katika mizungu/ushetani makusudi, mara nyingi watu wengi huingia katika mizungu/ushetani bila kujua kwa kusomwa viganja vya mikono, wanapomtembelea mwaguzi, au wanapojeza na kibao cha Kupiga ramli. Mtu anapotafuta ufahamu, mwongozo, ukweli, n.k. na akafanya hivyo kupitia kwa njia ya mizungu/ushetani—badala ya kutumia njia iliyowekwa na Mungu, wao hufungua “ua la kiroho la ulinzi” ili nguzu za giza ziweze kupitia, na kitendo hiki humfanya mtu afungwe minyororo na kuwa mtumwa.  
Kisha mtu huyo aliyetegwa huwategemea malaika wa giza, akiwarudia mara kwa mara ili wampe mwongozo, uponyaji, nguvu, na kuridhishwa kwa hamu yake binafsi. Kwa kufanya hivyo, watu hao hupokea ibada isiyo halali, isiyompendeza Mungu. 

Agano la Kale (katika vifungu mbalimbali, kama vile Kumb. 18:10-12, Is. 47:11-15, Matendo 8:18-20 and 2 Thess. 2:9-11) linakataza vikali kitendo cha kushiriki katika mizungu/ushetani. Kuna vifungu 110 vinavyohusu laana ya Mungu inayomjia mtu anayejihusisha katika mizungu/ushetani. Desturi za mizungu/ushetani hutumia “nguvu za giza” badala “nguvu ya Mungu” kutekeleza mipango yao.   

Tunapojiingiza katika desturi za mizungu/ushetani, sisi huwa na hatia ya kuabudu sanamu, na kuivunja Amri ya kwanza, “Usiwe na miungu mingine ila mimi” (Kut. 20:3).  Desturi za mizungu/ushetani, zikifanywa bila kujua au la, kila mara huwa na matokeo.  Hakuna usalama kwa vyovyote vile. Hizi ni dhambi za hali mbaya.  

C. Peter Wagner na watu wengine wamegawa “vita vya kiroho” katika viwango vitatu tofauti, kama ilivyotajwa hapa chini:
1.
Kiwango cha Chini au cha Mtu Binafsi: wambao ufukazi wa mapepo kutoka ndani ya mtu (kitendo kiitwacho ukombozi) hufanyika.  Utaratibu huu umeelezwa kinagaubaga katika sehemu nyingine yenye kichwa hiki “Uponyaji Kutokana na Athari za Giza.”  
2.
Kiwango cha Mizungu/Ushetani: kinachohusika na shughuli za mapepo zinazojitokeza ndani ya vitu, kama inavyofanyika katika mambo ya Shetani, uchawi, ushama, curandero, na mfumo wa chama cha siri cha kusaidiana (kama ilivyojadiliwa katika sehemu zengine za kifaa hiki).  
3.
Kiwango cha Maeneo: vita vya kiroho vinavyohusika na nguvu za utawala mkuu na nguvu juu ya nyumba, ujirani, jiji, maeneo, mikoa, na nchi (na pia vimejadiliwa zaidi katika sehemu inayoeleza “Kuliweka Huru Kanisa Lako”).      

Waumini wengi ambao hutaka maombi na ukombozi wamewahi “kuchovya” aina ndogondogo za mizungu/ushetani, kama vile, uaguzi, bodi la Kupiga ramli, vitabu fulani na michezo, na vitu kama hivyo. Hata vitu hivyo vidogo vinaweza kusababisha pepo kuingia ndani ya muumini. Kujihusisha huko kunaweza kumzuia Roho Mtakatifu kuwasiliana na mhusika ili apate uponyaji katika sehemu anayohitaji; huwa ni vizuizi vikali na hivyo basi vinatakiwa kushughulikiwa mwanzo mwanzo mwa hatua ya kutafuta uponyaji.  

Wale watu ambao wamezama sana katika mizungu/ushetani (kama vile kujihusha katika mikusanyiko ya kutafuta kuwasiliana na pepo, viapo vya Kishetani, kujihusha katika uchawi au ibda ya Shetani, n.k.) watahitaji maombi mazito sana. Kushughulikia kujihusisha kwa aina hiyo kunazidi uwezo wa mafunzo ya kifaa hiki cha mafunzo. Katika hali kama hizo ni vyema kumtumia mwombezi aliye na ujuzi au timu ya ukombozi.  

Francis MacNutt, katika kitabu chake Deliverance from Evil Spirits (ujurasa wa 212), ametengeneza orodha ya daraja zifuatazo za kujihusisha katika mizungu/ushetani. 

1.
Kujiingiza kipumbavu katika ufalme wa Shetani: he unwitting entrance into Satan’s Kingdom:  kwa kuhusika katika uwasilianaji na mizimu au desturi zengine za mizungu/ushetani (kwa mfano, kutumia bodi la Kupiga ramli au kucheza mchezo wa “Gereza la chini ya ardhi & Zimwi”) bila ya kutaka kuwasiliana na Shetani.  
2.
Kutafuta kwa makusudi nguvu za kiroho kwa ajili ya kumdhuru au kumtawala mtu mwingine:  kwa matendo kama vile kuduwaza (kwa mfano, kwenda kwa mtu anayefanya vuudu au mchawi, kwa sababu unataka kufanikiwa au unataka kumlaani adui yako)  

3.
Kuwa njia au mchawi: kuiruhusu roho fulani ichukue sehemu fulani ya maisha yako (kwa mfano, kupitia kwa mazoea ya maandishi yanayofanywa bila kufikiri)
4.
Kuanzisha uhusiano wa moja kwa moja na Shetani: kwa kufanya mapatano na Shetani.  

5.
Kuwa mmoja wa mkutano wa wachawi, wanaoabudu Shetani: mkutano huo wa wachawi mara nyingi huwa ni kikosi cha wachawi 13 wenye viwango vikali sana vya uovu unaohusu karamu za uasherati, mateso, sadaka za damu (ya wanyama au wanadamu), na mwigo wa kubeza (kupotosha) ibada za Kikristo.  

Majina ya roho za mizungu/ushetani hubadilika kila zinapopanda cheo. MacNutt anapendekeza kwamba viwango vya juu sana vya roho ni, kwa sababu nne, hasa ugumu wa kuzifukuza.  

1.
Hizo roho hutawala familia nzima kwa makundi ya roho mbalimbali wanazoambatana nazo. 

2.
Zina sifa zisizo za ulimwengu (ugeuzaji kipepo wa “karama za Roho Mtakatifu”), sifa kama vile ujuzi (kuwawezesha kujua mambo yaliyofanyika kitambo maishani mwako au yaliyo katika fikira zako) au mawasiliano (kuziwezesha kuathiri roho nyingine iliyo ndani ya mtu mwingine kwa ajili ya kutatiza mkutano au kanisa, na hivyo basi kukufanya usiweze kuomba na/au kuwatisha watu waliosimama karibu na mahali hapo).
3.
Zina uwezo wa kunyonya nguvu kutoka kwa roho zingine zilizo na cheo cha juu kuzidi roho hizo.  
4.
Zinalindwa na idadi fulani ya roho zinazowakinga na kuzingira roho hizo na mfumo wa kujikinga wa uasi, na uwongo. 

Watu hujihusisha na mizungu/ushetani kwa sababu mbalimbali, baadhi ya sababu hizozimeorodheshwa hapa chini:   


Usitawi

Fahari


Nguvu na/au kuamuru

Ujuzi


Raha


Kutaka Uponyaji


Burudani

kukosa kuvumilia (hasa katika kumgonja Mungu atende jambo)
Dalili (zenye uwezo wa kuonyesha kuathiriwa na Roho za Mizungu/Ushetani)  

1. Uwezo wa kuwa ubingwa wa maono, ubashiri, utabiri (kuhisi kwamba una nguvu maalum)
2. Kuhisi kuna mtu mwingine ndani yako, jina, au sauti inayokufanya uwe na mawazo au mwenendo usiotakikana. 
3. Kutembelewa na uwepo wa uovu wa kutisha mara kwa mara usiku. 
4. Akili kutenganishwa na mwili (kwa kuzubaa, kusinzia)
5. Kutoweza kuzingatia na kuhifadhi ukweli katika Biblia 
6. Ugumu wa kuzingatia au kushiriki katika maombi (mtikiso, kichefuchefu, hasira, uasi) 

7. Fikira au mawazo yasiyoweza kudhibitiwa (kwa mfano, upotofu wa kingono, laana, vurugu)  
8. Mienendo ya kulazimishwa isiyoweza kudhibitiwa (dhambi za kingono, hasira, utumiaji wa kemikali)
9. Kutawaliwa na mawazo ya kifo, kukataa tama, kukosa tumaini. 
10. Uwoga wa kutisha usio na maana na usioweza kudhitibitiwa 
11. Kuonyesha hisia zisizo za kawaida (kicheko, huzuni, kulia, hasira)
12. Wasiwasi kupita kiasi (jina la Yesu linapotajwa, wakati wa kusoma maandiko au ukiwa katika maombi)
13. Kutoweza kutamka au kuomba katika jina la Yesu  

14. Mawazo ya kutaka kujiua 
15. Kuumwa na kichwa bila sababu yoyote 
Dalili Zingine Zinazoonyesha Athari Kubwa Kutokana na Mizungu/Ushetani ni:  (Kutoka kwa kitabu kilichoandikwa na Doris Wagner 2004 kinachoitwa Blinding the Evil Eye, ukurasa wa  46 Ministering Freedom from Occult Bondage 
1. Kurudiarudia kwa mazungumzo na sauti zengine 
2. Kusonga kwa vitu (meza, viti, n.k.) bila kusongezwa na mtu yeyote au bila ya kusababishwa na kitu chochote. 

3. Kuhamishwa kwa kitu kutoka mahali pamoja hadi pengine au kutokezea ghafla kwa kitu kutoka mahali pasipojulikana.)
4. Kuvu (kwa mfano, kama inavyofanyika katika mafuta au vitu kama hivyo) 
5. Kujitokeza kwa mng’ao (Kwa mfano, wakati mwingine picha huwajia watu:mwangaza hafifu usio dhahiri, mwangaza, au nyuso—zinazoweza kufafanuliwa. Baadhi ya watu hao huwa wameshakufa au wako katika sehemu zengine. Picha hizo huonekana mara moja tu—na gizagiza, bila kuwa dhahiri, lakini ikiwa na picha ambayo mtu anaweza kujua inawakilisha nani. Picha hiyo inaweza kuonekana kwa njia isiyodhahiri, inayoonekana kama kivuli au kwa mwangaza hafifu.)  
6. Kuelea (kuinuka kwa vitu kutoka ardhini kwa njia isiyo ya vopka) 
7. Kujitokeza kwa roho kwa umbo la mwanadamu 
8. Picha za roho (ambapo umbo la mtu aliyekufa linajitokeza kando ya picha aliyepigwa mtu aliye hai) 

9. 
Mazungumzo ya kitu kisichoonekana kikijibu maswali 
10. 
Maandishi ya kujiendesha au kuandika juu ya kibao 
11. 
Mazungmzo ya kupagawa
12. 
Ubashiri; kueleza juu ya ulimwengu wa roho 
13. 
Mawasiliano kutoka kwa wafu 
Kitabu kiitwacho ‘The Occult Trap’ kilichoandikwa na  James S. Wallace (Tazama vifaa vya marejeleo mwisho wa sehemu hii) kina orodha nzuri ya dalili za kiwango cha kwanza na dalili za kiwango cha pili (kurasa za 212-216).  

Ni muhimu—wakati wa kutafuta uponyaji kutoka kwa mizungu/ushetani—kujua mtu huyo alikuwa amejihusisha hasa katika mizungu/ushetani wa aina gani (chanzo cha tatizo hilo) ili kuweza kukiri, kutubu, na kuomba kwa ajili ya kufukuza roho zenyewe zilizoingia.  


Unaposoma orodha ifuatayo, muulize Roho Mtakatifu alete akilini mwako wakati uliojihusisha. Weka akilini jambo hili, nyingi ya shughuli hizi bila shaka ni mizungu/ushetani lakini hali ya mizungu/ushetani ya zingine huenda isiwe dhahiri. Weka alama katika maelezo yote yanayohusika, hata kama una swali akilini mwako iwapo mambo hayo yanayo (au hayana) hali ya mizungu/ushetani ili uwe na hakika kwamba umekanusha athari zote za mizungu/ushetani au ya mapepo katika maisha yako.   
Orodha ya Kukagulia Mizungu 
(Weka alama katika vitu ambavyo unahusika ndani au umewahi kuhusika ndani.) 
Watabiri, Waaguzi (Kumb. 18:9-16, Dan. 2:26-28, Isa. 47:10-15):
1.
Uliaguliwa kwa kutumia majani ya chai, kusomwa kiganja cha mkono, mpira wa kioo, n.k. 
2.  Ulisoma au ulifuatilia nyota au uiltengenezewa chati yako mwenyewe. 
3.  Umewahi kupumbazwa akili au kujipumbaza akili wewe mwenyewe, Yoga, au Kutafakari Kunakopita Uwezo wa Mwanadamu   
Ufundi wa Kuwasiliana na Mizimu, Kuwasiliana na Mizimu (1 Sam. 28:7-11, Is. 8:19, Law. 19:31 and 20:6):
4.  Umewahi kuhudhuria mkutano wa kutafuta kuwasiliana na pepo au mkutano wa kuwasiliana na mizimu 
5.  Umewahi kuamini katika kuipa roho mwili mpya au ulisoma kuhusu kuipa roho mwili mpya 
6.  Umewahi kucheza na bodi ya kupiga ramli, kadi za taroti, mpira wa kioo, au ulicheza mchezowa “Gereza la chini ya ardhi & Zimwi”
7.  Umecheza michezo yenye hali ya mizungu/ushetani (ukitumia telepathia, kupumbaza akili, n.k.) 
8.  Umewahi kwenda kwa mtu anayewasiliana na mizimu,mwandiko wako ulichunguzwa, uliwahi kufanya kitendo cha kuwasiliana na mizimu, au uliwahi kufanya kitendo cha kuwa njia ya kupitishia vitu. 
9.
Umewahi kutafuta uponyaji kupitia kwa apizo za kiganga au hirizi, Sayansi ya Kikristo, mtu anayewasiliana na mizimu, au uponyaji wa bingwa wa maono, au ulifanyiwa upasuaji na bingwa wa maono 
10.  Umewahi kufanya vitendo vya kuinua meza, uleaji wa vitu, kuyumbayumba kwa mizani ya saa, kuinua miili, maandishi ya kujiendesha, kusafiri kwa nafsi. 
11.  Umewahi kutumia hirizi au aina yoyote ya kinga au kifaa cha “bahati nzuri” au umewahi kuamini ushirikina 
12.  Umewahi kufanya uchawi wa kutafuta maji ili kujua mahali unapoweza kuchimba kisima 
13.  Umewahi kufanya Kutafakari Kunakopita Uwezo wa Mwanadamu au Yoga au kuunganishwa na mtu mwenye kuamini kuwasiliana na mizimu 
14.  Umewahi kuwasiliana na kivuli cha mfu kisichotoka kwa Mungu au na watu waliokufa 

15.  Umewahi kuabudu katika madhabahu au hekalu za kipagani 
Kumiliki au kusoma vitabu vinavyozungumzia mambo yafuatayo (Matendo 19:19-20):
16.
Unajimu, utafsiri wa ndoto, Sayansi ya Kikristo, Umoja, Sayansi ya Akili 
17.
Uchawi, uaguzi, uganga, kupagawa kwa akili 
18.
Kuna kitu chochote nyumbani kwako ulichopewa na mtu aliye katika mizungu/ushetani au chenye hali ya mizungu/ushetani au vitu vilivyotengenezewa katika nchi zisizo za Kikristo (vinavyoweza kuwa sanamu)
19.
Kufuata maandiko ya watu hawa: Edgar Cayce, Jean Dixon, Shirley MacLaine, L. Ron Hubbard (Kanisa la Kisayansi), au ya waandishi wowote wa Kipindi Kipya (New Age) 
20.
Kuwa na hamu ya senema za kipepo, kama mfano sinema hizi: “The Exorcist,” “Rosemary’s Baby,” “The Omen,” au umewahi kuvutiwa na sinema za kuogofya au za kutisha 
21.
Kukubali dhana ya elimu ya ubinadamu, kwamba mwanadamu anajitosheleza, hamhitaji Mungu 
Ulozi au Uganga  (2 Wafalme 17:17 na 21:6, Isa. 47:9, Mal. 3:5, Matendo 8:11 na 13:4-12):
22.
Umewahi kutawala akili ya mtu mwingine au mnyama, umemtupia laana ya uganga, umewahi kutaka kuwa na tukio la ubingwa wa maono, au kwenda kwa bingwa wa maono au kutumia mawasiliano ya kiakili 
Kuabudu Shetani (2 Nya. 11:15, Zab. 106:37, 1 Kor. 10:20-22, Ufu. 9:20-21):
23.
Umewahi kufanya mapatano na Shetani au kujihusisha (au kushuhudia) Ibada ya Shetani au Mazingaombwe 
24.
Umewahi kuhudhuria mkutano wa wachawi 
25.
Umehudhuria Misa ya Giza
26.
Umewahi kufanya ahadi, mapatano au maafikiano ya kidamu na Shetani 
27.
Ulitolewa mhanga katika matambiko ya Kishetani 
Uchawi (1 Sam. 15:23 na 28:7, 2 Waf. 9:22, 1 Nya. 10:13, Isa. 8:19, 19:3 na 29:4, Mika 5:12, Gal. 5:19-20):
28.
Umewahi kuhudhuria shughuli za uchawi au vuudu 
29.
Umewahi kusikiliza muziki wa ‘rock’ wenye athari ya Kishetani, kama vile KISS, Black Sabbath, 9” Nails, n.k.
30.
Umewahi kutembelea au kuabudu katika madhabahu au hekalu la dini isiyo ya Kiyahudi/Kikristo, au una vitabu vyovyote, vikorokoro, au sanamu kutoka kwa dini zisizo za Kiyahudi/Kikristo 
31.
Umewahi kushiriki katika chama cha siri cha kusaidiana (freemasonry), Nyota ya Mashariki, DeMolay, au “Rainbow Girls”
32.
Umewahi kutamani mtu fulani afe au kutamani wewe ufe 
33.
Umewahi kupanga au kujaribu kujiua 
34.
Umewahi kutumaini kwamba mtu fulani angekufa 
Uhusiano na Vitu Fulani:
35.
Je, una kitu, picha, hirizi, sanamu, bangili, mkufu, mapambo ya vito, au kitabu/vitabu  nyumbani kwako, vinavyoweza kuleta uwepo wa uovu au athari; umewahi kupewa hirizi au kitu na mtu anayejihusisha na mizungu/ushetani? 
Utumwa wa Kizazi (Kut. 34:6-7, Hes. 14:17-19, Kumb. 5:8-10, Yos. 22:16-29, Zab. 33:11, Yer. 11:10-13, Matendo 2:38-39):
36.
Je, kuna mababu zako wowote ambao wamewahi kujihusisha na uchawi, dini za kipagani, au uaguzi? 

37.
Je, kuna mtu yeyote katika ukoo wa mababu zako ambaye amewahi kuwa mshirika wa Chama cha Siri cha Kusaidiana (Tazama sehemu inayoeleza juu ya “Uponyaji Kutokana na Mfumo wa Chama cha Siri cha Kusaidiana”)?
 Kuwekwa Huru kutokana na Athari za Mizungu/Ushetani 
Kwanza kabisa, haribu vitabu vyote, mapambo ya vito, sanamu, vitu, na zana zinazohusiana na dhehebu zisizo za Kikristo, mizungu/ushetani, au zenye asili ya dini ya uwongo (Tazama sehemu inayoeleza juu ya “Vitu na Mahali pa Uponyaji”)

Omba ombi lifuatalo kwa sauti, dhidi ya kila aina ya shughuli ya mizungu/ushetani:  

Bwana Yesu, ninatambua na kukiri _________________ kuwa ni dhambi maishani mwangu. Ninaomba msamaha kwa moyo wangu wote na kutubu. Tafadhali nisamehe.   
Ninamkataa Shetani na njia zake zote katika hali hii; ninachukua sehemu yoyote ya kiroho ambayo nilikuwa nimempa na sasa ninampa Mungu sehemu hiyo. Katika jina la Yesu nimeomba. Amina.

Baada ya kukiri na kutubu dhambi hizi, omba ombi lifuatalo kwa sauti  mara moja pekee:

Katika jina la Bwana Yesu, ninarudia nadhiri zangu za ubatizo na kumpa Yesu maisha yangu. Bwana, ninakushukuru na kudai baraka zote ulizonitolea kwa ajili ya kifo chako msalabani.  
Bwana, ulitupa mamlaka juu ya adui. Kwa hivyo, ninajiweka huru pamoja na familia yangu kutoka kwa utumwa wowote ambao shughuli hizi za mizungu/ushetani zimeleta katika maisha yetu.  
Ninafuta laana iliyoetwa kwangu au kwa mtu yeyote wa familia yangu. Ninadai ulinzi wa damu ya Yesu juu ya akili, mwili, na roho yangu. Ninafunga mlango ili wewe Shetani usiwahi kuingia kamwe. Katika jina la Yesu ninaomba. Amina.
Vifaa
Vitabu vingi vya uponyaji wa ndani na ukombozi huwa na angaa sura moja inayozungumzia uponyaji kutokana na mizungu/ushetani (ukitaka vifaa zaidi angalia orodha iliyo mwisho wa sehemu inayoeleza juu ya “Uponyaji Kutokana na Athari za Giza”).    

1. James S. Wallace, The Occult Trap (Wagner Publications, 2004).  ISBN 1-58502-040-0.  (Hiki ndicho kitabu bora zaidi chenye mada hii—baadhi ya maelezo katika sehemu hii yametolewa katika kitabu hiki)   

2. Don Basham na Dick Leggatt, The Most Dangerous Game (Manna Christian Outreach, Greensburg, PA, 1974).  ISBN 0-8007-0726-5.  (Vitabu hivi vimekishwa madukani lakini vinaweza kupatikana kama vitabu vilivyotumiwa kupitia kwa Amazon, Barnes and Noble, or Alibris.)  

3. Peter Horrobin, Healing Through Deliverance, Vol. 1 (Chosen Books, 2003).  ISBN 0-8007-9329-3.  (Kiambatisho cha 2 kina orodha kamili ya maandiko yote yanayohusiana na mizungu/ushetani; Kiambatisho cha 3 kinaeleza kinagaubaga juu ya masharti ya mizungu/ushetani.)  

4. Doris Wagner, Mhariri, Ministering Freedom From Occult Bondages, (Wagner Publications, 2004): p46.  ISBN 1-58502-039-7.  (now 4 booklets are combined into one 332 page booklet entitled  “How to Minister Freedom”,  Wagner, Doris, 2005  ISBN 0830737251,  30 contributors)
5. Francis MacNutt, Deliverance From Evil Spirits: A Practical Manual (Chosen, 1995).  ISBN 0-8007-9232-7.  

